
t1 stauhuang a vutu

ni kina a vavuwa liaw a pinaquzip, ljaki makuda kalevelevan, nu
ljemita qadaw a kadjamadjaman tuki masulem, nalemubuk ta quzu, sa
djadjas tua sinan tjukuzan a ljinay, kigaljugalju a djemavac sema can a
pakan tua qinuzip a ngiyaw vuyu kata bibi, izua za pinaka ti “siauhuang” a
ramaljeng anga vatu,timadju matu sinan tjaljavulungan naza izua
pinaquzipan, nu napipecaqi a vuyu bibi, saka na ljemulju a mareka ngiyaw
ta cemel, kemasi sasaw sa namakungay a kinaizuanan, ti “siauhuang” a
kiljinganan, nu makiljinga ti “siauhuang” tjai kina na miculeq,sa
nakizengetjel a mudingan 1 pagayaqayaw, matu kemeljang tu anema siayaya
ni kina.

kamaka kiljinga ti kina, timadju ljikljiken a iku sa kidadut tjai kina, au
ti kina sipagalju a keminguc a qulu ni “siauhaung”sa aitucuing; “maculeq
sun, ika su kinilalaing a su marekaka uqaljay vavayan”, 1 pagidigidi a
pacucun sa djemelidjeli a en, aza ni “siauhuang” a marengedruq avan za
ngiyaw kata vuyu ~ bibi, namasan nua u kina aljaljaken.pagenetjen nu
kemasi lizuk sa tjumaq a paljilji tjai kina, nu kadjamadjaman ini a en na
kivadagan tu anema u kenamain aya, tia “siauhuang” a sinivarung,nu

cuayanga paljeqaca qudjalj kata vali,sakimudri a vaik pakan ma can,

matjalaw a en sa u kiljingavi a maitucu ,“nusekakuda sun maqati a siqivu
sun ni “siauhuang’ta hiuhiu?”

kapuita, izua za viniqu nasa cemakaw keman taza tinamagu na vuyu >
manu pacunan ni “siauhuang”, marivu tiamadju kacen sagecivi ni
“siauhuang”, au ti “siauhuang” sikali ta belung sa cevelji za viniqu, katiatiau
vaik a pakan ti kina taza mareka gagaquzipan, manu pacunan za itua kidray
patekuteku 1zua na mazepulj a qipu,pinaka izua napipecaqi a tjuzuma
caucau sa zepulji a caqi, ti kina sialap ta sekup sa su qipuy, mintjus
timadju ! manu avan za qineci a viniqu ni “siauhuang”.

meramaljeng anga ti kina tjengelay i can a patatalem ta malaing a kana
kakanen a lami, zemazaw taza kedrikedri a kadjunangan, au za quziquzipen
matu aljaljaken nimadju, tucu uta meramaljeng anga ti “siauhuang”, nu
padjulu tua kakanen ni“siauhuang” ti kina, na mapeljuq a nabi sakamaya,
aya ti kina, “tiamadju ika macaqu a kitevela tjanuaen, ljakua kemeljang a
pusaladj a zeman tua aicu a kadjunangan, ika mamaw tjanumun
kitjukudakudanga tjanuaen a sema sasaw”. masalu tja “siauhuang” tua
sinizangan, u siveli ta nanguanguaq a cigaw sa capai sipakan tjaimadju, tua

pinusaladjan tua u kina, tucu liawnga cavilj.

